
Кириш 

 

Мамлакатимизда бугунги кунда олий малакали илмий ва илмий-педагог 

кадрлар тайёрлаш ниҳоятда долзарб масалалардан бири ҳисобланади. 

Жумладан, Ўзбекистон Республикаси Президентининг 2017 йил 16 февралдаги 

“Олий ўқув юртидан кейинги таълим тизимини янада такомиллаштириш 

тўғрисида”ги ПФ-4958-сон Фармони, Ўзбекистон Республикаси Вазирлар 

Маҳкамасининг 2017 йил 22 майдаги “Олий ўқув юртидан кейинги таълим 

тизимини янада такомиллаштириш чора-тадбирлари тўғрисида”ги 304-сонли 

Қарорининг қабул қилиниши билан мазкур масаланинг аҳамиятини янада 

оширди. Ўзбекистон Республикаси Президентининг 2018 йил 8 майдаги 

“Прокуратура органлари кадрларини тайёрлаш, қайта тайёрлаш ва уларнинг 

малакасини ошириш тизимини тубдан такомиллаштириш чора-тадбирлари 

тўғрисида”ги ПФ-5438-сонли Фармони билан Ўзбекистон Республикаси Бош 

прокуратураси Академияси ташкил этилиши, прокуратура органлари фаолияти 

йўналишлари бўйича олий малакали илмий ва илмий-педагог кадрлар тайёрлаш 

мазкур Академиянинг асосий вазифалари ва йўналишларидан сифатида 

белгиланиши бугунги кунда юриспруденция соҳасида ҳам илмий ва илмий-

педагог кадрларни тайёрлаш юридик фанларнинг  сифат даражасини янада 

оширишда ҳамда суд ва ҳуқуқни муҳофаза қилувчи органлар ходимларининг  

илмий салоҳиятини оширишга замин яратди. 

Ўзбекистон Республикаси Вазирлар Маҳкамасининг 2017 йил 22 майдаги 

“Олий ўқув юртидан кейинги таълим тизимини янада такомиллаштириш чора-

тадбирлари тўғрисида”ги 304-сон қарори билан тасдиқланган “Олий ўқув 

юртидан кейинги таълимга қўйиладиган Давлат талаблари”нинг 16-бандида 

фалсафа доктори (PhD) илмий даражасини олишда диссертация ҳимоясига 

қадар изланувчилар ихтисослик ҳамда чет тили бўйича малакавий имтиҳон 

топшириши шартлиги белгиланган.  

Ўзбекистон Республикаси Вазирлар Маҳкамаси ҳузуридаги Олий аттеста-

ция комиссияси Раёсатининг 2016 йил 28 январдаги 220/2-сон қарори билан 

тасдиқланган “Малакавий имтиҳонларни ўтказиш тартиби тўғрисида”ги низом 

эса малакавий имтиҳонларни ташкил этиш ва ўтказиш тартибини белгилайди. 

Академия профессор-ўқитувчилари томонидан ишлаб чиқилган “12.00.07 – 

“Суд ҳокимияти. Прокурор назорати. Ҳуқуқни муҳофаза қилиш фаолиятини 

ташкил этиш. Адвокатура ихтисослиги” бўйича малакавий имтиҳон дастури” 

юқоридаги Низом талабларидан келиб чиқиб тайёрланган. Унда диссертация 

мавзусига мувофиқ 12.00.07 – “Суд ҳокимияти. Прокурор назорати. Ҳуқуқни 

муҳофаза қилиш фаолиятини ташкил этиш. Адвокатура” ихтисослиги бўйича 

илмий тадқиқот олиб бораётганларга ушбу ихтисослик бўйича малакавий 

имтиҳонга тайёргарлик кўриш мақсадида ушбу ихтисосликнинг асосий 

йўналишлари ва фойдаланилган адабиётлар рўйхати баён этилган.  

Мазкур дастурда суд ҳуқуқи, прокурор назорати, ҳуқуқни муҳофаза қилиш 

фаолиятини ташкил этиш ҳамда адвокатура каби фанларга мос келувчи 

мавзулар ўз ифодасини топган, шу билан бирга мавзулар фаннинг муаммоли, 

бугунги кунда долзарб ҳисобланган жиҳатлари билан чамбарчас боғлиқ ҳолда 

тузилган. 

Мазкур дастурдан кўзланган асосий мақсад докторант ва мустақил 

изланувчиларнинг илмий изланиш фаолиятини зарурий назарий-услубий 

билимлар ва кўникмалар билан бойитиш, шунингдек ихтисослик бўйича 

олинган назарий билимларни амалда қўллаш кўникмаларини ривожланти-

ришдан иборат. Дастур шунингдек докторантлар ва мустақил изланувчи-

ларнинг ихтисослик бўйича ўзлаштирилиши лозим бўлган зарурий илмий 

материаллар ҳақида тўлиқ тасаввурга эга бўлишларини таъминлайди.  

1-мавзу. Давлат ҳокимияти тизимида суд  

ҳокимиятининг ўрни ва аҳамияти 

 

Давлат ҳокимиятининг бўлиниш тамойили ҳуқуқий давлатнинг ажралмас 

қисми сифатида. Суд ҳокимиятининг тушунчаси ва ҳокимиятлар бўлиниши, 

қонун чиқарувчи ва ижро этувчи ҳокимиятлар орасида ўзаро тийиб туриш, 

манфаатлар мувозанати тизимида унинг роли. Фуқароларнинг ҳуқуқ ва 

қонуний манфаатларини ҳимоя қилиш суд ҳокимиятининг асосий мақсади ва бу 

борада шунга ўхшаш вазифа юклатилган ҳуқуқни муҳофаза қилувчи 

органлардан фарқи.  

Суд ҳокимиятининг конституциявий асослари. Суд ҳокимиятининг 

фуқароларнинг ҳуқуқлари ва қонуний манфаатларини ҳимоя қилишда, 

мамлакатимизда конституциявий тузумни мустаҳкамлашдаги роли. Суд 

ҳокимиятининг ташкил этилиши ва фаолиятини ривожлантиришда 

конституциявий нормаларнинг аҳамияти. 

Инсон ҳуқуқлари умумжаҳон декларациясининг 8-моддасида назарда 

тутилган ҳар бир инсон унга конституция ёки қонун орқали берилган асосий 

ҳуқуқлари бузилган ҳолларда ваколатли миллий судлар томонидан бу 

ҳуқуқларнинг самарали тикланиши ҳуқуқига эга эканлиги тўғрисидаги 

норманинг миллий қонунчилигимиздаги ифодаси ва унинг ривожлантирилиши. 

Ўзбекистон Республикаси Президентининг 2017 йил 7 февралдаги 

“Ўзбекистон Республикасини янада ривожлантириш бўйича Ҳаракатлар 

стратегияси тўғрисида”ги фармонида белгиланган Қонун устуворлигини 

таъминлаш ва суд-ҳуқуқ тизимини янада ислоҳ қилишнинг устувор йўналиш-

лари доирасида суд ҳокимиятининг чинакам мустақиллигини таъминлаш, 

суднинг нуфузини ошириш, суд тизимини демократлаштириш ва такомиллаш-

тириш борасида амалга оширилган ислоҳотлар ва уларнинг мазмун-моҳияти. 

Ўзбекистон Республикаси Президентининг 2017 йил 21 февралдаги 

“Ўзбекистон Республикаси суд тизими тузилмасини тубдан такомиллаш-тириш 

ва фаолияти самарадорлигини ошириш чора-тадбирлари тўғрисида”ги ПФ–

4966-сонли ҳамда 2018 йил 13 июлдаги “Суд-ҳуқуқ тизимини янада 

такомиллаштириш ва суд ҳокимияти органларига ишончни ошириш чора-

тадбирлари тўғрисида”ги ПФ-5482-сонли Фармонларининг аҳамияти. 

Мамлакатимизда суд ислоҳотларининг амалга оширилишида “Судьялар 

олий кенгаши тўғрисида”ги қонуннинг ўрни. Ўзбекистон Республикасида суд 

ислоҳотларини янада чуқурлаштиришда хорижий давлатлар тажрибасининг 

ўрни. Ўзбекистон Республикасида суд ислоҳотларини такомиллаштириш 

борасида юридик адабиётларда илгари сурилган ғоялар, асосий йўналишлар 

ҳақида гапиринг.  

Мамлакатимизда ҳуқуқий давлатни барпо этишда суд ҳокимиятининг 

аҳамияти ва ролига доир ҳуқуқий таълимотларнинг ривожланиши. Суд 

қонунчилигини такомиллаштириш борасидаги тадқиқотларнинг асосий 

йўналишлари. Ривожланган давлатлар қонунчилиги ҳамда илмий асарларда суд 

ҳокимиятининг жамият ҳаётида тутган ўрни ва ролининг ўзига хос 

хусусиятлари. 

Ўзбекистон Республикасида суд тизими тушунчаси. Суд тизимини ташкил 

этиш принциплари. Ўзбекистон Республикасида ишларнинг тоифаларига қараб 

судларнинг ихтисослашувининг амалга оширилиши. Фавқулодда судлар 

тузишга йўл қўйилмаслиги. Ўзбекистон Республикасида суд тизими. 

Фуқаролик, жиноий, иқтисодий ва маъмурий суд ишларини юритувчи судлар ва 

улар ўртасидаги ваколатларнинг тақсимланиши. Судловга тегишлилик ва 

уларнинг турлари. Ўзбекистонда миллий суд тизими ва халқаро судлар. 

Мамлакатимизда суд тизимини такомиллаштириш борасида амалга оширилган 

тадқиқот ишлари ва улардаги асосий ғоялар. 

 

2-мавзу. Судларнинг мустақиллиги ва фақат  

қонунларга бўйсуниши. Судьянинг мақоми 

 

Суд ҳокимиятининг мустақиллиги ҳақидаги конституциявий қоидалар ва 

уларнинг миллий қонунчилигимизда ривожлантирилиши. Ўзбекистонда суд 

ҳокимияти мустақиллигини янада мустаҳкамлаш борасида олиб борилган 

тадқиқотлар. Ўзбекистонда судьялар мустақиллигини таъминлаш тушунчаси, 

мазмуни ва аҳамияти. Судьялар мустақиллигини таъминлашнинг ташкилий-

ҳуқуқий асослари. Суд тизимининг тузилмавий мустақиллиги. Судьяларнинг 

ички ва ташқи мустақиллиги. Судлар мустақиллигини таъминлашнинг илмий 

муаммоларига бағишланган тадқиқотлар ва уларнинг асосий йўналишлари.  

Судьялар мақоми тушунчаси ва хусусиятлари. Судьялар мақомининг 

ҳалқаро-ҳуқуқий ҳужжатлардаги кафолатлари. Судьяларнинг мустақиллиги 

кафолатлари тизими. Судьяларнинг дахлсизлигини таъминлаш асосларини 

такомиллаштириш масалалари. Судьялар мустақиллигининг моддий-ҳуқуқий ва 

процессуал кафолатлари. Судьяларнинг ижтимоий муҳофаза қилишнинг 

кафолатлари. Судьяларнинг одоб-ахлоқ қоидалари, улар мустақиллигини 

таъминлашдаги аҳамияти ва моҳияти. Мамлакатимизда судьялар мақомини 

тадқиқ этишга қаратилган илмий ғоялар.  

 

3-мавзу. Ўзбекистон Республикасида прокуратура органларининг 

ташкил этилиши ва ривожланиши 

 

Ўзбекистон Республикасида прокуратура органларининг шаклланиши ва 

ривожланиши.  Ўзбекистон Республикаси прокуратурасининг конституциявий 

асослари ва уларнинг мақоми. Ўзбекистон Республикаси ҳуқуқни муҳофаза 

қилувчи органлар тизимида прокуратура органларининг ўрни, тушунчаси ва 

вазифалари.  

Ўзбекистон Республикасида прокуратура органларининг фаолиятидаги 

ислоҳотлар ва уларнинг мазмуни.    

4-мавзу. Прокуратура органлари фаолиятининг асосий йўналишлари 

 

Прокуратура органлари фаолиятининг асосий йўналишлари ва уларни 

ривожлантиришнинг устувор вазифалари. Вазирликлар, давлат қўмиталари, 

идоралар, фуқароларнинг ўзини ўзи бошқариш органлари, жамоат 

бирлашмалари, корхоналар, муассасалар, ташкилотлар, ҳокимлар ва бошқа 

мансабдор шахслар томонидан қонунларнинг ижро этилиши устидан назорат 

қилиш. Фуқаронинг ҳуқуқ ҳамда эркинликларини таъминлашга қаратилган 

қонунлар ижроси устидан назорат қилиш хусусиятлари. Ўзбекистон 

Республикаси Қуролли Кучларида, вазирликлар, давлат қўмиталари ва 

идораларининг ҳарбий тузилмаларида қонунларга риоя этилиши устидан 

назорат қилишнинг жиҳатлари. Тезкор-қидирув фаолиятни, суриштирувни, 

дастлабки терговни амалга оширадиган органлар томонидан қонунларнинг 

ижро этилиши устидан назорат қилиш ҳамда уларнинг жиноятчиликка қарши 

кураш борасидаги фаолиятини мувофиқлаштириш борасидаги фаолият. 

Жиноятлар юзасидан дастлабки тергов олиб бориш йўналишгидаги вазифалар. 

Судларда жиноят ишлари кўриб чиқилаётганда давлат айбловини қувватлаш, 

судларда фуқаролик ишларини, маъмурий ҳуқуқбузарликлар тўғрисидаги 

ишларни ҳамда иқтисодий низоларни кўришда иштирок этиш, қонунларга зид 

бўлган суд ҳужжатларига протест келтириш йўналиши. Солиқ интизомини 

мустаҳкамлашга, солиқ, валюта соҳасидаги жиноятлар ва ҳуқуқбузарликларга 

қарши курашга, шунингдек давлатга етказилган иқтисодий зарарни қоплашга 

қаратилган қонунларнинг ижро этилиши устидан назорат қилиш. Ушлаб 

турилганларни, қамоққа олинганларни сақлаш жойларида, жиноий жазоларни 

ва жиноят-ҳуқуқий таъсирнинг бошқа чораларини ижро этиш чоғида 

қонунларга риоя этилиши устидан назорат қилиш. Қонун ижодкорлиги 

фаолиятида ҳамда жамиятда ҳуқуқий маданиятни юксалтириш ишида иштирок 

этиш. 

 

5-мавзу. Прокуратура органларини ташкил этиш ва улар 

фаолиятининг асосий принциплари 

 

Бирлик, марказлашганлик, қонунийлик, мустақиллик ва ошкоралик 

принциплари ва уларнинг мазмун-моҳияти. 

Прокуратура органларининг тизими. 

Прокуратура органларининг мустақиллиги ва фақат қонунга бўйсунган 

ҳолда фаолият олиб боришининг кафолатлари. 

Қорақалпоғистон Республикаси, вилоятлар, Тошкент шаҳар, туманлар ва 

шаҳарлар прокурорларининг ҳисобдорлиги. 

Прокуратура органлари фаолияти тўғрисидаги ахборотларнинг ошкорлаги. 

Прокуратура органларидаги лавозимларга тайинланадиган шахсларга 

нисбатан қўйиладиган талаблар. Ўзбекистон Республикаси прокуратурасида 

хизмат ўташ тартиби ва хусусиятлари. Прокурорлар фаолиятини баҳолаш ва 

унинг хусусиятлари. Прокуратура органлари ходимларининг моддий ва 

ижтимоий таъминотини такомиллаштириш борасида амалга оширилган ишлар. 

Прокуратура органлари ходимларининг малакасини ошириш ва уни ташкил 

қилиш масалалари. 

 

6-мавзу. Прокурор назорати ва унинг турлари 

 

Прокурор назорати тушунчаси ва унинг турлари. Қонунлар ижроси 

устидан назорат ва унинг ўзига хос хусусиятлари. Фуқаронинг ҳуқуқлари ҳамда 

эркинликларига риоя этилиши устидан назорат ва унинг ривожлантирилиши.  

Жиноятчиликка қарши курашни амалга оширадиган органлар томонидан 

қонунларнинг ижро этилиши устидан назоратнинг хусусиятлари. Ўзбекистон 

Республикаси Бош прокуратурасининг Ҳуқуқбузарликлар профилактикаси ва 

жиноятчиликка қарши курашиш бўйича республика идоралараро 

комиссиясининг, вояга етмаганлар ишлари бўйича республика идоралараро 

комиссиясининг, одам савдосига қарши курашиш бўйича республика 

идоралараро комиссиясининг, коррупцияга қарши курашиш бўйича республика 

идоралараро комиссиясининг ягона мувофиқлаштирувчи органи сифатида 

ваколатлари. Ушлаб турилганларни, қамоққа олинганларни сақлаш жойларида, 

жиноий жазоларни ва жиноят-ҳуқуқий таъсирнинг бошқа чораларини ижро 

этиш чоғида қонунларга риоя қилиниши устидан назоратнинг ҳуқуқий 

белгилари ва хусусиятлари.  

Юридик адабиётларда прокурор назоратини такомиллаштириш борасидаги 

асосий йўналишлар. Прокурор назорати ҳужжатлари ва уларнинг ўзига хос 

жиҳатлари. 

Судларда ишларни кўришда прокурор ваколатларини таъминлаш ва унинг 

самарадорлигини ошириш масалалари. Бу борада амалга оширилган 

тадқиқотлар ва уларда илгари сурилган ғоялар, асосий йўналишлар.  

Прокурорнинг ҳуқуқ ижодкорлиги борасидаги фаолияти.  

Жиноят ишлари бўйича прокурорнинг халқаро ҳамкорлиги. 

Хорижий давлатлар қонунчилик тажрибасида прокурор назорати ва унинг 

ўзига хос хусусиятлари. 

 

7-мавзу. Ҳуқуқни муҳофаза қилиш фаолияти 

 

Ҳуқуқни муҳофаза қилиш фаолиятининг тушунчаси, белгилари, мақсад ва 

вазифалари. Фуқароларнинг ҳуқуқлари ва эркинликларини ҳимоя қилиш 

масалалари. Жамиятда қонунийлик ва ҳуқуқ-тартиботни таъминлаш. 

Жиноятчиликка қарши кураш ва бу борада амалга оширилган ишларнинг 

мазмун-моҳияти.  

Ҳуқуқни муҳофаза қилувчи органлар ва улар фаолиятининг асосий 

йўналишлари. Ўзбекистон Республикаси Адлия вазирлигининг асосий 

вазифалари ва функцияларини янада ислоҳ этиш масалалари. Адлия органлари 

фаолиятининг самарадорлигини оширишнинг истиқболлари. Суриштирув ва 

дастлабки тергов органларининг умумий тавсифи. Жиноятларни аниқлаш ва 

тергов қилиш тушунчаси, аҳамияти ва моҳияти. Терговчи ва суриштирувчининг 

ҳуқуқий мақомини мустаҳкамлаш масалалари. Суриштирув ва дастлабки тергов 

органлари фаолиятининг ташкилий-ҳуқуқий асосларини ислоҳ этиш 

муаммолари. Ички ишлар органларининг ваколатлари ва улар фаолиятини 

такомиллаштиришнинг ташкилий-ҳуқуқий асослари. Ўзбекистон Республикаси 

Давлат хавфсизлик хизмати фаолиятини ташкил этишнинг ҳуқуқий масалалари. 

Божхона органларининг асосий вазифалари ва функциялари ҳамда улар 

фаолиятини ислоҳ этишнинг ташкилий-ҳуқуқий масалалари. Солиқ 

органларининг асосий вазифалари ва функциялари ҳамда улар фаолиятини 

такомиллаштиришнинг ташкилий-ҳуқуқий жиҳатлари.  

Прокурор назорати. Жиноятларни тергов қилиш. Тезкор қидирув 

фаолиятини ташкил этиш. Маъмурий-ҳуқуқий фаолият. Ҳуқуқни муҳофаза 

қилувчи органларнинг ўзаро нисбати ва муносабати. Ҳуқуқбузарликларни 

олдини олиш ва бу борада амалга оширилган ишларнинг мазмун-моҳияти. 

Жиноят ишлари бўйича юридик ёрдам кўрсатиш асослари, тартиби ва унинг 

такомиллаштирилиши. Суд қарорларининг ижро этилиши ва бу борада 

мамлакатимизда амалга оширилган ислоҳотларнинг мазмун-моҳияти. 

Ўзбекистонда ижро иши юритишни янада такомиллаштириш истиқболлари. 

Ҳуқуқни муҳофаза қилувчи органларнинг ҳуқуқий асослари ва уларни 

такомиллаштириш борасида амалга оширилган тадқиқотлар. 

Ўзбекистoн Республикaсидa инсoн ҳуқуқлaрини ҳимоя қилувчи миллий 

институтлaр. Инсoн ҳуқуқлaри бўйичa миллий институтлaр тушунчaси вa 

тизими.  

Халқаро ҳуқуқ нормалари. 

 

8-мавзу. Адвoкaтура 

 

Ўзбекистoндa aдвoкaтурa институтининг ривoжлaниши. Адвокатура 

фаолиятининг конституциявий асослари. Ўзбекистoн Республикaсидa 

aдвoкaтлик фaoлияти тўғрисидaги қoнунчилик ва унинг такомиллаштирилиши. 

Айбланувчининг ҳимояланиш ҳуқуқи билан таъминланиши ва бу борада амалга 

оширилган ишлар. Тергов ва суд ишини юритишнинг ҳар қандай босқичида 

малакали юридик ёрдам олиш ҳуқуқининг кафолатланиши.  

Адвокатура фаолиятининг тушунчаси ва принциплари. Юридик ёрдамнинг 

турлари. Адвокатура фаолиятининг ташкилий шакллари. Адвокатлик 

бюролари, адвокатлик фирмалари, адвокатлар ҳайъатлари ва юридик 

маслаҳатхоналар. Ўзбекистон Адвокатлар палатаси: ташкил этиш тартиби, 

таркиби, функцияси ва такомиллаштирилиши. 

Адвокат, унинг ҳуқуқий мақоми, асосий ҳуқуқ ва мажбуриятлари. Адвокат 

малакасига нисбатан қўйиладиган талаблар. Адвокатнинг касбий этикаси. 

Мaлaкa комиссиялари вa aдвoкaтлaрнинг интизoмий жaвoбгaрлиги. 

Aдвoкaтнинг жиноят, фуқaрoлик, иқтисодий ва маъмурий суд ишлaрини 

юритишда иштироки ва уларнинг ўзига хос хусусиятлари.  

Адвокатура тизими ва уни такомиллаштириш борадаги ҳуқуқшунос 

олимларнинг илмий қарашлари. 

Хoрижий мaмлaкaтлaр aдвoкaтурa институтлaри ва уларнинг қиёсий-

ҳуқуқий тaҳлили. Бепул юридик ёрдaм вa aдвoкaтурa: xaлқaрo-ҳуқуқий 

жиҳaтлaр. 

Aдвoкaтурa вa Ўзбекистoн Республикaси Oлий Мaжлисининг Инсoн 

ҳуқуқлaри бўйичa вaкили (Oмбудсмaн). Aдвoкaтурa вa Инсoн ҳуқуқлaри 

бўйичa Ўзбекистoн Республикaси Миллий мaркaзи. 

